
Byggesak gbnr 45/10 Manger – Kaianlegg, utfylling i sjø og 

planering av industriområde - dispensasjon og eitt-trinns 

løyve til tiltak  

 

Delegasjonssak nr.: 132/2017 

Delegert vedtak etter plan- og bygningslova § 20-1, § 20-3 

 

Adresse  : Toskavegen 190 

Tiltakshavar  : Granit Radøy AS 

Ansvarleg søkjer : Arkoconsult AS 

Søknadstype  : Søknad om løyve til tiltak med ansvarsrett 

 

Saksutgreiing: 

Tiltak 

Saka gjeld søknad om: 

 Anlegging av kai. 

 Planering av tomt. 

 Utfylling i sjø. 

I følgjeskriv til søknaden er tiltaka skildra slik: 

Tiltaket består i oppføring av kaianlegg, utfylling i sjø, samt planering på land. En del av tiltaket 
består også av undervassprenging for tilrettelegging av innsegling til kaianlegget. 

Saka omfattar søknad om dispensasjon frå rekkjefølgekrav i reguleringsplanen punkt 1.7.13. 

Det vert elles vist til søknad mottatt 27.04.2017 og supplert 16.05.2017. 

Planstatus 

Eigedommen ligg i regulert område innafor det som i reguleringsplanen for Manger industriområde, 
Kjebogen planid: 12602015100  er definert som  område for industri og område for kai. 

Vedtak om godkjenning av reguleringsplan er påklaga. Klagesaka er sendt Fylkesmannen i Hordaland 
for endeleg avgjerd. Det er ikkje treft vedtak om oppsetjande verknad, og kommune legg til grunn at 
reguleringsplanen har rettsverknad frå godkjenningstidspunktet. Kommunen gjer imidlertid merksam 
på at igangsetting av tiltak med grunnlag i reguleringsplan, før klagesaka er endeleg avgjort, skjer for 
tiltakshavar risiko. 

Uttalekrav frå annan styresmakt – Bergen og Omland Havnevesen 

Bergen og Omland Havnevesen har i brev datert 22.11.2016 gjeve følgjande uttale: 

 

Det ligg før løyve frå Bergen og Omland Havnevesen, datert  05.05.2017: 

Løyve frå annan styresmakt – Miljødirektoratet. 

Miljødirektoratet har fatta følgjande vedtak av 21.04.2017 med pålegg om tiltak mot 
sedimentforureining: 

Dispensasjon 

Tiltaket krev dispensasjon frå rekkjefølgjekrav i reguleringsplanens punkt 1.7.13. 

1.7.13 Før det gjevast løyve til tiltak i Hamneområde i sjø skal det utarbeidast merkeplan for merking 
av leia inn til kai som tar høgde for ISPS-reglementet for hamneanlegg med fartøy i internasjonal 
trafikk. 

Det er søkt dispensasjon frå med slik grunngjeving: 

Nabovarsel 

Tiltaket er nabovarsla i samsvar med pbl. § 21-3.  

Det ligg føre slik merknader datert 18.04.2017 frå eigar av gnr. 45 bnr.29  representert ved 
advokatfirma A/STAB. 

Ansvarleg søkjer har kommentert nabomerknad ved brev av 26.04.2017: 

Plassering 

Plassering er vist i situasjonsplan «plan planering industriområde». 

Massebalanse 

Stoltz Entreprenører AS har i e-post av 16.05.17 opplyst følgjande angåande massebalanse: 
 
Det er beregnet at det medgår Ca. 40 000 m3 sprengstein for å lage sjøfyllingen og disse massene vil 

hentes ut i området BI 1 i første omgang og deretter suppleres fra område BI 2 i den grad det er 

nødvendig. 

 

Det skal sprenges opp mot 7000 teoretiske fm3 som i praksis gir opp mot 14 000 lm3 i sjø for å sikre 

seilingsdybde. Disse massene vil graves opp på lekter og deponeres i fyllingen. 

For sjøfyllingen har vi nok masser i området så det vil ikke være behov for tilkjøring av eksterne 

masser i denne forbindelse. 

 

Det kan bli behov for å supplere noe plastrings stein for å sikre sjøfyllingen for utvasking. Kan 

estimeres til ca. 50 lass som må tiltransporteres langs vei med semi/vogntog. 

Videre skal vi dekke til deler av sjøbunnen med grusmasser. Det vil her medgå 550 m3 som vil bli 

fraktet på båt fra omkringliggende knuseverk. 

Omfanget er ikke helt klart for oss ennå men når området skal opparbeides vil det medgå en del grus 

som topplag. Dette vil det være formålstjenlig å ta inn med båt. 

 

Vatn og avløp (VA) 

Ikkje aktuelt. 

Tilkomst, avkjørsle og parkering 

Eigedomen er sikra lovleg tilkomst til offentlig veg via privat veg i samsvar med plan- og bygningslova 
§ 27-4. 

Avkjøring til offentleg veg følgjer av reguleringsplan.  Det er knytt rekkefølgjekrav til opparbeiding av 
avkjørsle. Før det vert gjeve ferdigattest/mellombels bruksløyve for omsøkte tiltak må avkjørsle til 
fylkesveg vere godkjent av Statens vegvesen. 

Terrenghandsaming 

Teikningar/snitt viser eksisterande og nytt terreng, og plassering av kai i høve terreng. 

Flom, skred og andre natur- og miljøforhold 

Ansvarleg søkjer har erklært at tiltaket ikkje skal plasserast i eit område der det er fare for flom, skred 
eller andre natur- og miljøforhold som krev særskilte undersøkingar eller tiltak. Kommune har lagt 
denne vurderinga til grunn for vedtaket. 

Ansvarsrettar og tiltaksklasse 

Tiltaket er godkjent i tiltaksklasse 2. 

Føretaket Arkoconsult AS, org.nr. 997 089 782 har erklært ansvarsrett som ansvarlig søker (SØK).  
Føretaket har ikkje sentralgodkjenning som dekker ansvarsområdet. 
 
Føretaket Multiconsult AS, org.nr. 910 253 158, har erklært ansvarsrett for ansvarsområde PRO, 
prosjektering kontstruksjonssikkerhet, kaikonstruksjonar. 
Føretaket har sentralgodkjenning som dekker ansvarsområdet. 
 
Føretaket Multiconsult AS, org.nr. 910 253 158, har erklært ansvarsrett for ansvarsområde PRO, 
prosjektering geoteknikk, stålrørpeler, fundamenter kai. 
Føretaket har sentralgodkjenning som dekker ansvarsområdet. 
 
Føretaket Stoltz Entreprenør AS, org.nr. 980 253 508,har erklært ansvarsrett for ansvarsområde UTF, 
utføring betongkonstruksjonar. 
Føretaket har sentralgodkjenning som dekker ansvarsområdet. 
 
Føretaket Sartor Maskin AS, org.nr. 957 213 219, har erklært ansvarsrett for ansvarsområde UTF, 
utføring grunnarbeid for industritomt. Tilfylling og plastring av fylling. 
Føretaket har sentralgodkjenning som dekker ansvarsområdet. 
 
Føretaket Fundamentering AS, org.nr. 979 838 336, har erklært ansvarsrett for ansvarsområde UTF, 
utføring stålrørspeling. 
Føretaket har sentralgodkjenning som dekker ansvarsområdet. 

Føretaket H2 Byggteknikk AS, org.nr. 989 579 592, har erklært ansvarsrett for ansvarsområde KTR, 
kontroll konstruksjonssikkerhet. 
Føretaket har sentralgodkjenning som dekker ansvarsområdet. 
 
Føretaket Instanes AS, org.nr. 934 485 378, har erklært ansvarsrett for ansvarsområde KTR, kontroll 
geoteknikk. 
Føretaket har sentralgodkjenning som dekker ansvarsområdet 
 

FØRETAK S* FUNKSJ
ON 

TILT.KL ANSVARSOMRÅDE 

Arkoconsult AS, org.nr. 
997 089 782 

- SØK 2 Ansvarleg søkjar 

Multiconsult AS, org.nr. 
910 253 158 

S PRO 2 Prosjektering 
kontstruksjonssikkerhet, 
kaikonstruksjonar. 

Multiconsult AS, org.nr. 
910 253 158 

S PRO 2 Prosjektering geoteknikk, 
stålrørpeler, fundamenter kai. 

Stoltz Entreprenør AS, org.nr. 
980 253 508 

S PRO 2 Utføring betongkonstruksjonar. 
 

Sartor Maskin AS, org.nr. 
957 213 219 

S UTF 2 Utføring grunnarbeid for 
industritomt. Tilfylling og 
plastring av fylling. Fundamentering AS, org.nr. 

979 838 336, 
S UTF 2 Utføring stålrørspeling. 

H2 Byggteknikk AS, org.nr. 
989 579 592 

S KTR 2 Kontroll konstruksjonssikkerhet. 

Instanes AS, org.nr. 934 485 
378 

S KTR 2 Kontroll geoteknikk. 
 

*S = Sentral godkjenning,  

Det er en føresetnad for vedtaket at føretak og personar som ikkje har sentral godkjenning har 

utarbeidd og teke i bruk føretakssystem i medhald av føresegn om byggjesakshandsaming av 2010 

(SAK10) kapittel 10. 

Manglar ved søknaden og sakshandsamingsfrist 

Søknaden var komplett og klar for handsaming den 16.05.2017  og frist for sakshandsaming etter 
plan- og bygningslova § 21-7 jf. SAK 10 § 7-2 er 12 veker frå denne dato. 

VURDERING/GRUNNGJEVING FOR VEDTAKET: 

Det er kommunen sin vurdering at tiltaka planering, kaianlegg og utfylling i sjø er i samsvar med 
reguleringsplanen og kan godkjennast som omsøkt.  

Kommunen godkjenner massebalanseplanen, men minner om føresetnaden i reguleringsplanen om 
at det ikkje skal skje vesentleg massetransport til/frå området via vegnettet, jf. planbeskrivelsen side 
26: 

Med tanke på massebalanse er det berekna at det ikkje vil vere trong for tilkøyrde massar til 
planområdet, då spesielt i høve til utfylling i sjø samt planering elles. Dvs at ein har dei 
naudsynte massar innanfor formål industri og unntak er type graderte massar til bl.a. topplag 
for fylling i sjø, etc. 

Det er noko uklart om tiltaket undervassprenging inngår i søknaden etter plan og bygningslova. 
Miljødirektoratet sitt vedtak av 21.04.17 er bare heimla i forureiningslova § 7 og det er difor også 
noko uklart om Miljødirektoratet sitt vedtak omfattar løyve til undervassprenging.  

Søknaden etter plan- og bygningslova er ein eitt-trinn søknad. Kommunen har bare høve til å gje eitt-
trinns løyve for tiltak som er avklart i høve andre vedtaksstyresmakter, jf. plan- og bygningslova § 21-
5. Det er kommunen sin  vurdering at undervassprenging krev løyve etter forureiningslova og hamne- 
og farvasslova.  

Det ligg føre løyve etter hamne- og farvasslova frå Bergen og omland hamnevesen av 05.05.17. 

Det er Fylkesmannen i Hordaland, alternativt Miljødirektoratet, som har vedtaksmynde etter 
forureiningslova. Kommunen har vore i kontakt både med Fylkesmannen i Hordaland og 
Miljødirektoratet. Miljødirektoratet har i e-post av 19.05.17 opplyst at dei vil avklare status i saka 
med Fylkesmannen i Hordaland i veke 21.  

Kommunen har ikkje handsama undervassprenging etter plan- og bygningslova. 

Dispensasjon 

Det må vurderast om reguleringsplanen sine føresegner vert vesentleg tilsidesett, samt om fordelane 
ved å gje dispensasjon er større enn ulempene etter ei samla vurdering. 

Reguleringsplanen si føresegn 1.7.13:  

Før det gjevast løyve til tiltak i Hamneområde i sjø skal det utarbeidast merkeplan for merking av leia 
inn til kai som tar høgde for ISPS-reglementet for hamneanlegg med fartøy i internasjonal trafikk. 

I samband med utarbeiding av søknad har ansvarleg søkjar vore i kontakt med Kystverket for å få 
utarbeidd merkeplan. Kystverket har uttalt at det ikkje er mogleg å utarbeide merkeplan før tiltaket 
er gjennomført.  

Kommunen vurderer at det er ein direkte feil i reguleringsplanen når rekkefølgjekrav knytt til 
merkeplan er knytt til igangsetting og ikkje til ferdigstilling. Kystverket som faginstans sine 
vurderingar må leggjast til grunn. Ein dispensasjon i saka vil ikkje setje til side omsyna bak krav om 
merkeplan, men tvert i mot leggje til rette for at merkeplan kan utarbeidast i samsvar med dei 
faktiske tilhøva i sjøområdet når tiltaket er utført. 

Når der gjeld at fordelane med å gje dispensasjon må vera større enn å ulempene må ein sjå på at 
det er naudsynt med ein dispensasjon for å få gjennomført reguleringsplanen sitt formål.  

Etter ei samla og konkret vurdering finn kommunen å kunne gje dispensasjon til å fråvika føresegna i 
reguleringsplanen pkt 1.7.13 og gje dispensasjon som omsøkt. 

Det vert sett som vilkår at merkeplan skal utarbeidast før det vert gjeve ferdigattest/mellombels 
bruksløyve for tiltaka. 

Nabomerknad 

Nabomerknadene er knytt til sjølve nabovarslet, ikkje til tiltaket. 

Nabomerknaden går i hovudsakleg ut på at tiltaket ikkje er tilstrekkeleg varsla, at varsling er 
mangelfull og at søknaden ikkje er å finne på heimesida til Arkoconsult AS. Vidare peikar nabo på at 
det ikkje føreligg målsett situasjonsplan, snitt og fasadeteikningar ved nabovarslet. 

I tillegg er det kome merknad om at kommunen ikkje må godkjenne dispensasjon søknaden for krav 
om merkeplan med mindre det vert stilt vilkår om at den skal føreliggje før det vert gjeve bruksløyve 
til kaien. 

Ansvarleg søkjar opplyser at dei har nabovarsla det som er naudsynt for at naboar kan gjere seg kjent 
med tiltaket. Ansvarleg søkjar har vist til at tiltaket er i tråd med reguleringsplan. Det er ikkje noko 
krav i SAK10 til at nabovarsel skal leggjast ut på heimesida til ansvarleg søkjar. Ansvarleg søkjar har 
opplyst i nabovarselet at dersom det er ønskjeleg med teikningar i målestokk kan ein få dette ved å 
kontakte ansvarleg søkjar. 2 vekers fristen etter pbl. § 21-3 er oppfyllt. 

Ansvarleg søkjar opplyser også at nabovarsling kan unnlatas når eit tiltak er i samsvar med 
reguleringsplan som er så detaljert at naboar og gjenbuarar skal kunne vurdere konsekvensen  av 
tiltaket opp mot sine interesser ved planbehandling,jf. pbl 21-3. 

Radøy kommune vurderer at søknaden er tilstrekkeleg varsla og at nabovarslet er i tråd med 
gjeldande regelverk, samt at tiltaket er i samsvar med gjeldande reguleringsplan. 

Når det gjeld dispensasjon frå rekkjefølgjekravet i reguleringsplanen, er det eit vilkår som det reint 
teknisk  ikkje er mogeleg å oppfylle. Det kan ikkje utarbeidast merkeplan før tiltaket er utført og 
ansvarleg søkjar har opplyst at merkeplan vil verta utarbeid så snart sprengingsarbeida i sjø er utført. 
Kommunen vil setje vilkår om at det skal føreligg merkeplan før mellombels bruksløyve/ferdigattest. 

Radøy kommune tek ikkje nabomerknadane som gjeld nabovarslinga til følgje. Vedtaket vert sendt til 
eigar gnr. 45 gnr. 29 ved A/STAB for klagevurdering. 

Naturmangfaldslova 

Naturmangfaldsomsynet er vurdert i den nyleg godkjende reguleringsplanen. Kommunen har vurdert 
omsøkte tiltak på land etter prinsippa i §§ 8 – 12 i naturmangfaldslova, og finn ikkje at omsøkte tiltak 
er konfliktfylt. Kommunen legg til grunn at vedtaksmynde etter forureiningslova vurderer tiltak i sjø 
etter naturmangfaldslova. 

Vedtak: 

Med heimel i plan- og bygningslova § 19-2 vert det gjeve DISPENSASJON frå rekkjefølgekrav pkt. 
1.7.13 i reguleringsplan for tiltak i hamneområdet på følgjande vilkår: 

1. Før det vert gjeve ferdigattest/mellombels bruksløyve for tiltak i planområdet skal det vere 
utarbeidd merkeplan. 

Med heimel i plan- og bygningslova §§ 20-1a vert det GODKJENT søknad om løyve til tiltak i eitt-
trinn for anlegging av kai, planering av tomt og utfylling i sjø  som omsøkt  på følgjande vilkår: 

1. Tiltaket kan plasserast i som vist i søknaden med heimel i plan- og bygningslova § 29-4. 

2. Det vert føresett at tiltaket vert utført i tråd føresegne gjeve i eller i medhald av med plan- og 

bygningsloven, herunder kommuneplanen og reguleringsplanen sine føresegner. Dersom 

søknaden er i strid med offentlege føresegner, gjeld føresegnene føre løyvet. 

3. Heile tiltaket vert godkjent i tiltaksklasse 2. 

4. Vilkår sett i løyve frå Bergen og Omland Havnevesen datert 05.05.2017 skal oppfyllast. 

5. Vilkår sett i vedtak frå Miljødirektoratet datert 21.04.2017 skal oppfyllast. 

6. Sprenging i sjø kan ikkje igangsetjast før det føreligg løyve frå Fylkesmannen eller 

Miljødirektoratet.  

7. Før det vert gjeve ferdigattest/mellombels bruksløyve for tiltaket må følgjande liggje føre: 

1. Rekkefølgjekrav i reguleringsplan må være oppfylt. 

2. Faktisk plassering av tiltaket må vere innmålt, og koordinatar sendt kommunen. 

 

Mynde 

Saka er handsama og avgjort administrativt i medhald av delegert mynde, jf. gjeldande 

delegasjonsreglement for Radøy kommune. 

Gebyr 

Med heimel i plan- og bygningslova § 33-1 og gebyrregulativ for Radøy kommune vedteke i 
kommunestyret 11.12.14 vert det følgjande gebyr i saka: 

Kode 10.2.5 Basisgebyr konstruksjonar og anlegg kr 17 600 

 Totalsum kr 17 600 

Gebyret skal vere betalt innan 30 dagar rekna frå fakturadato og før arbeidet setjast i gang, jf. plan- 
og bygningslova § 21-4, sjette ledd. 

Bortfall av løyve 
Om byggearbeidet ikkje er sett i gang innan 3 år etter at dette løyvet er gitt, eller vert innstilt i lengre 
tid enn 2 år, fell løyvet bort, jf. plan- og bygningslova § 29-1. Dette gjeld også dispensasjonsløyvet. 

Avfall 
Alt avfall som tiltaket førar med seg skal leverast til mottak godkjent av forureiningsstyresmakta. 

Ferdigstilling 
Tiltaket skal avsluttast med ferdigattest, jf. plan- og bygningslova § 21-10. Ingen delar av byggverket 
må takast i bruk før ferdigattest eller mellombels bruksløyve føreligg. 

Sluttdokumentasjonen skal vise at tiltaket er utført i samsvar med løyve og føresegne gjeve i eller i 
medhald av plan- og bygningslova. Om det er justeringar i tiltaket i høve løyvet, som ikkje krev 
søknad om endring, skal ansvarleg søkjar seinast ved søknad om ferdigattest sende oppdatert 
situasjonsplan og teikningar til kommunen. Ved søknad om ferdigattest skal søkjer stadfeste at 
høveleg dokumentasjon for forvaltning, drift og vedlikehald er overlevert byggverket si eigar. I tiltak 
der det er krav om avfallsplan eller miljøsaneringsreidegjering skal sluttrapport som dokumenterer 
faktisk disponering av avfall leggjast ved søknad om ferdigattest.  

Når det står att mindre vesentlege arbeid kan det utstedast mellombels bruksløyve for heile eller 
deler av tiltaket. I søknad om mellombels bruksløyve skal søker identifisere attståande arbeid, 
stadfeste at byggverket har tilfredsstillande tryggleiksnivå, og angi tidspunkt for ferdigstilling.  
Oppdatert gjennomføringsplan skal alltid leggjast ved søknad om ferdigattest/mellombels 
bruksløyve.  

Kommunen kan gjere ferdigsynfaring/tilsyn i forkant av at ferdigattest eller mellombels bruksløyve 
vert utskrive. 

Kopi av dette vedtaket, samt andre saksdokument, skal alltid vere tilgjengeleg på byggeplassen. 

Ved all vidare kontakt i denne saka, ver venleg og referer til saksnr.: 17/813 

 

 

 

Klage: 

Vedtaket er eit enkeltvedtak etter reglane i Lov om offentleg forvaltning. Vedtaket kan klagast på til 

kommunen, jf. §§ 28-36. Klagefristen er 3 veker frå den dato du vart gjort kjent med  vedtaket. Det er 

nok at klagen er postlagt innan fristen går ut. Klagen skal sendast skriftleg til kommunen. I klagen 

skal det gå fram kva du klagar på i vedtaket, og kva endringar du som part ynskjer. Klagen skal 

grunngjevast.  

Det kan ikkje reisast søksmål om gyldigheita av vedtaket eller krav om erstatning som følgje av 

vedtaket utan at moglegheita til å klage over vedtaket er nytta, jf. forvaltningslova § 27b 

Dersom du har spørsmål i saka, så kontakt konsulent  Hogne Askeland.  

 

Med helsing 

Tonje Nepstad Epland  Hogne Askeland 
leiar teknisk forvaltning konsulent 
 

Dette dokumentet er elektronisk godkjent og har difor ingen signatur. 

 

 

 
 
 

 
 

 
Kopi til: 

A Stab AS Midtunhaugen 10 5224 NESTTUN 

 

Mottakere:    
Arkoconsult AS Postboks 103 5291 VALESTRANDSFOSSEN 
Granit Radøy AS Vetåsvegen 181 5938 SÆBØVÅGEN 
 


